
KiRISH

Biotexnologiya yoki biologik jarayonlar texnologiyasi biologik
agentlar yoki ularning majmualaridan (mikroorganizmliar, o'simliklar
va hayvon hujayralari, ularning komponentlaridan) kerakli
mahsulotlar ishlab chiqarish maqsadida sanoatda foydalanish degan
ma’noni beradi.

Adabiyotlarda «Biotexnologiya» terminiga mutaxassis olimlar
tomonidan turli xil ta'’riflar berib kelinmoqdaki, fanning hozirgi
rivojlangan davrida ham birorta aniq to’xtamga kelinmagan. Quyida
biotexnologiya sohasining yetuk olimlari tomonidan ushbu terminga
berilgan ta’riflarga to’xtalib o’tamiz.

a) Anbash, AXemferi, N.Millislarning (1975) fikriga ko'ra
“Biotexnologiya” - yangi biokimyoviy ishlab chiqarishlar mahsulidir
(vitaminlar, antibiotiklar).

b) “Biotexnologiya” moddalarni biosintez usuli orqali oziga olish
fanining bo'limi bo'lib, u «bioinjeneriya» sohasi bilan bog‘liqdir.

v) AXasting (1983) fikri bo'yicha «Biotexnologiya» -pivo, vino,
pishlog, vitaminlarni sanoat asosida olish jarayonidir.

g) 1980 yil Yevropa federatsiyasi Kengashi muhokomasida
“Biotexnologiya” - biologik tizimlar asosidagi sanoat jarayoni deb
qaralgan.

d) 1983 yil Bratislavada bo'lib o‘tgan kengashda «Biotexnologiya»
- moddalarni katta miqdordagi sanoat asosida (biokatalizatorlar
orqali) olish va atrof muhitni himoya qgiladigan fan deb ta'riflangan.

ye) A.A.Bayev (1986), Y.A.Ovchinnikov (1982) “Biotexnologiya”
biologik jarayonlarniishlab chiqarishga joriy etish tog risidagi fan deb
ta'riflashgan.

Biotexnologiya jarayonlari mikroorganizmlardan, o‘simlik va
hayvon hujayralari va to‘qimalaridan, hujayra organnellalari, ularni
orab turgan membranalarning sof yoki ularning immobillashgan
holatida oqsil, organik kislotalar, aminokislotalar, spirtlar, dorivor
moddalar, fermentlar, gormonlar va boshqa organik moddalarni
(masalan, biogaz) ishlab chiqarish (sintez gilishda), sof holda metall
ajratish, oqava suvlarni va qishloq xojalik yoki sanoat chigindilarini
qayta ishlashda keng foydalaniladi.

Fan sifatida o‘tgan asrning 60-yillaridan shakllana boshlagan
biotexnologiyaning tarixiga chuqurroq nazar tashlasak

mikroorganizmlar yordamida “bijg‘itish”, “achitish” jarayonlari
insoniyat tomonidan qadimdan keng ishlatilib kelinayotganligining
guvohi bo‘lamiz. Sutdan- qatiq, uzumdan- vino va sirka, achitqilar
yordamida -non tayyorlash va boshqa bir qancha biotexnologik
Jjarayonlarning qachan ixtiro qgilinganligi hozircha aniq ma’lum emas.

Umuman, yuqorida zikr etilgan mikroorganizmlar yordamida
amalga oshiriladigan biotexnologik jarayonlardan hozirgacha ham
insoniyatning ro‘zg‘or yuritishida keng qo‘llanilib kelinmogqda.

Biotexnologiyaning mohiyatini tushunish uchun misollarga
murojaat gilaylik. Bakteriya hujayrasi har 20-60 minutda, achitqi
zamburug'lari 1,5-2,0 soatda ikkiga bo'linib ko'paysalar, sut
emizuvchilar hujayralarining ikkiga bo'linishi uchun 24 soat kerak
bo‘ladi. Bir kecha-kunduzda og‘irligi 500 kilogrammli bo‘lgan qoramol
500 gramm oqsil moddasi to‘plasa, 500 kilogramm achitqi zamburug'i
500000 kilogramm yoki undan 1000 marotaba ko‘proq ogsil to'playdi.

Yana bir misol: 1 kub metr oziqa muhitida achitqi zamburug'lari
24 soatda 30 kilogramm ogsil to‘playdi, shuncha miqdorda ogsil
to‘plash uchun 18 gektar yerga no'xat ekib, uch oy parvarish qilish
lozim bo‘ladi.

Qolaversa, mikrob yetishtirish na ob-havoga va na faslga bog'liq.
Ularni eng arzon oziqa muhitida- har xil chiqindilar, kletchatka,
metanol, metan gazi va vodorodda o'stirish  mumkin.
Mikroorganizmlar nafaqat ogsil, balki turli fermentlar, yog'lar,
vitaminlar, polisaxaridlar va boshqa bir qator foydali mahsulotiar
sintez qiladi.

Bugunga kelib, zamonaviy biotexnologik usullar va gen
muhandisligi yordamida farmatsevtika uchun interferonlar, insulin,
somatotropin, gepatitga qarshi vaksina, fermentlar, klinik tadgiqotlar
uchun diagnostik ashyolar (giyohvandlik, gepatit va boshqa bir qator
yuqumli kasalliklarni aniglash uchun test tizimlar, biokimyoviy
tekshirishlar uchun turli xildagi reaktivlar, egiluvchan biologik
plastmassalar, antibiotiklar, va boshqa ko'plab bioaralashmali

mahsulotlar) ishlab chigariladi.



1- Laboratoriya ishi

1-Mavzu. Qishloq xo‘jalik biotexnologiyasi laboratoriyasining
tuzilishi, asbob-uskunalari va laboratoriyada ishlash
qoidalari bilan tanishish

Asbob-uskunalar va materiallar. Biotexnologiya
laboratoriyasida foydalaniladigan asosiy asbob-uskunalar: laminar
boks, avtoklav, termostat, quritish shkafi, sovutgichlar, sentrifugalar,
avtomatik mikropipetkalar, elektroforez, Petri likobchasi, probirka
hamda boshqa asboblar va idishlar.

Mavzuni tushuntirish. Biotexnologiya laboratoriyasi uchun
ajratilgan xona yorug', keng, uning tabiiy yoritilganligi 110 Ik dan
kam bo‘lmasligi kerak. Laboratoriya xonasining tagiga oson
yuviladigan linoleum to‘shalgan, stollarning sirti plastik
materiallar bilan qoplangan bo'lishi kerak. Xona devorlarini yerdan
170 sm balandlikgacha kafel bilan qoplash yoki moy bo‘yoq bilan
bo‘yash zarur. Biotexnologiya xonasidagi stollar laboratoriya tipida
va u yerda reaktiv hamda idishlarni qo'yish uchun shkaf va
peshtaxtalar bo‘lishi kerak. Stollar elektr va gaz tarmog'iga ulangan
manbaga ega bo'lishi talab etiladi. Biotexnologiya laboratoriyasi
asosiy xonadan tashqari avtoklav va quritish shkafi qo'yiladigan
xona, sterilizatsiya xonasi, boks, idish yuvadigan xona, sovutkich va
termostat qo‘yiladigan, kulturalarni saqlaydigan xonalardan iborat
bo‘lishi kerak. Boks-kulturalar ekiladigan unchalik katta bo‘lmagan
xona bo‘lib, u ikkiga ajratilgan bo‘lishi zarur. Boksdagi asosiy
ishlash xonasiga kichik xona, ya’ni tamburdan eshik orqali kiriladi.
Bu holat eshik ochilganda tashqaridagi havo orqali
mikroorganizmlarni to‘g'ridan-to‘g'ri  kirib kelishini ma’lum
darajada oldini oladi. Boks ichida bakteritsid lampa bo‘lishi kerak.

Hozirgi vaqtda stolga joylashtiriladigan turli kattalikdagi,
ichida steril havosi almashib turadigan laminar bokslar ham keng
ishlatilmoqda. Biotexnologiya  laboratoriyalarida  o'simlik
kulturalari va mikroorganizmlar bilan ish olib boriladi. Qishloq
xo‘jalik oliy o'quv yurtlarining agronomiya yo'nalishlarida
biotexnologik tadqigotlar asosan o‘simliklar va mikroorganizmlar

ustida olib boriladi, lekin mikroorganizmlar, orasida insonlarda
kasallik qo‘zg‘atuvchi turlari 7 ham bo‘lishi mumkin. Shuning
uchun laboratoriyada xodim va talabalar ozlariga ayrim
kasalliklarni yuqtirmasliklari uchun ichki tartib qoidalariga qat'iy
rioya qilishlari zarur. Ular quyidagilardir:

a) dastlab birkitilgan joyda ishlash, fagat shu stoldagi asbob va
reaktivlardan ishda foydalanish lozim.

b) spirt lampalarni bir-biridan yondirmasdan, fagat gugurt
orqali yondirish kerak.

v) rozetkalarga metal va boshqa buyumlar bilan tegish
tagiglanadi.

g) o‘gituvchidan yoki laborantdan ruxsatsiz elektr asboblari,
uskunalar va boshga jihozlarni ishga tushirmaslik kerak.

d) kimyoviy va boshga reaktivlar bilan ishlaganda ehtiyot
choralarni ko'rish kerak.

Biotexnologiya laboratoriyasida qo‘llaniladigan asboblar:

Laminar-boks. Laminar-boks ajratilgan to‘qma, hujayralarni
o'stirish va boshqa steril sharoitni talab etuvchi ishlarni bajarish
uchun mo‘ljallangan. Bu erdagi steril sharoit laminar-boksga

o‘rnatilgan havo o‘tkazadigan bakterial filtrlar yordamsida amalga
oshiriladi




Termostat. Bu jihozda issiq harorat bir xil darajada saqlanib
turiladi. Ko‘p mikroorganizmlarning ko‘payishi uchun qulay
harorat 25-27°C hisoblanadi. Termostatlar qurugq, havoli va suvli
bo‘ladi. Bulardan mikroorganizmlarni ostirish uchun foydalaniladi

2-rasm. Termostat

Quritish shkafi (Paster pechi). Shisha, chinni va metaldan
yasalgan laboratoriya idishlari sterillash uchun mo‘ljallangan.




Avtoklav. Mazkur jihoz bug’ va bosim bilan sterillashga
mo‘ljallangan. Biotexnologik laboratoriyalarda avtoklavlarning
turli xillari (gorizontal, vertikal shakldagi, ko‘chirib bo‘lmaydigan
va ko‘chirish mumkin bo‘lgan turlari) ishlatiladi.

0.

4-Avtoklav

Sovutkichlar. Oziga mubhitlarini, zardob va boshqa biologik
jihatdan faol preparatlarni 4° C atrofida saglash wuchun
foydalaniladi. Biopreparatlarni 0°C dan past haroratda saqlash
uchun past haroratli sovutkichlardan foydalaniladi. Bularda
harorat -202 C va undan ham past bo‘lishi mumkin.

SR e _;.-;‘_".- h”‘ o A
5-rasm. Sovutkich

Sentrifuga. Markazdan qochuvchi aylanma kuchdan
foydalanib suyuqlikdagi turli solishtirma og'irlikka ega moddalarni

va qattiq moddalardan suyuq moddalarni ajratishda ishlatiladi
Sentrifugadagi aylanma harakat tufayli solishtirma ogfirligi
nisbatan yuqori bo‘lakchalar chetga va aksincha kichik solishtirma
og'irlikdagi  bo'lakchalar o‘rtadagi o'q atrofida yig'iladi.
Ultratsentrifuga biotexnologiva laboratoriya amaliyotida keyingi
tadqiqotlar uchun hujayra fraksiyalari, membrana, ogsil, nuklein
kislotalar va boshqa makromolekulalarni ajratishda ishlatiladi.
Ultratsentrifuganing rotorani aylanishi bir daqgiqgada 80 ming va
tezligi 106 q ga teng. Ultratsentrifugani birnchi bo‘lib 1923 yili
T.Svedberg kashf gilgan.

_

6-rasm. Sentrifuga

Avtomatik mikropipetkalar. Kichik hajmdagi [1-1000 mkl
(ul)] suyugliklarni aniq va sifatli olchash uchun ishlatiladigan
asboblar. Ular biologik va kimyoviy tadgiqotlarda keng qo‘llaniladi.
Mikropipetkalar konsentrlangan Kkislotalar yoki emiruvchi
eritmalarni o‘lchash uchun ishlatilgandan so‘ng ularning bo‘laklari
distillangan suv bilan yaxshilab yuvilishi va quritilishi kerak. To'liq
quritilgan mikropipetka bo‘laklari yana o'z xolidek qilib yig‘ib
qo'yiladi. Emiruvchi eritmalarning parlarini uzoq ta'sirida
mikropipetka bo‘laklari ishdan chigishi mumkin. Bu esa ularda
suyugliklarni hajmini noto‘g’ri o‘lchashga sababchi bo‘ladi.




Y

7-rasm. Avtomatik mikropipetka

Elektroforez (yunoncha so‘z bo'lib, “ko‘chirib o‘tkazaman”
degan ma'noni bildiradigan elektrokinetik xodisa bo'lib, elektro-
maydonning tashqi ta’'sirida suyuq yoki gazli muhitda dispers faza
(kolloid yoki ogsil eritmalarining) bo‘laklarini ko‘chishidir. Uni
birinchi bo‘lib Moskva universitetining professorlari P.I.Straxov va
F.F.Reyslar 1809 yilda kashf qilishgan. Eletroforez yordamida
sirtning chuqur gismigacha kirib boradigan mayda bo‘lakchalar
yordamida yuzani goplash mumkin.

Eletroforez fizioterapiyada, kimyo sanoatida tutun va
tumanlarni tarqatishda hamda eritmalar tarkibini o‘rganishda
tatbiq etiladi. Kimyo, biokimyo va molekulyar biologiyada
elektroforez moddalarni ajratishda va ularning komponentlarini
taxlil gilishda eng muhim usullardan biri hisoblanadi.

8-rasm. Elektroforez

Petri likobchasi. Ikkita bir-biriga qopqoq bo‘lib yopiladigan
yassi, diametri 8-10 sm bo‘lgan yumaloq idish. Petri likobchasi
shisha yoki tiniq plastmassadan tayyorlanadi va unda agarli oziqa

muhitida mikroorganizmlar yoki o‘simlik to'qimasi o'stiriladi. Petri
likobchasi nemis olimi R.Koxning shogirdi Yu.R.Petri tomonidan
birinchi bor 1887 vyili mikroorganizmlarni o'stirish uchun
ishlatilgan.

9.-rasm. Petri likobchasi

Biotexnologik ishlarni olib borishda mehnat havfsizligi.
Ishni olib borishda -tajriba xususiyatidan qat’iy nazar
laboratoriyada ishlovchi har bir (talaba) uchun bajarilishi zarur
bo‘lgan, umumiy mehnat xavfsizligi qoidalariga rioya gilish zarur.

1. Ish paytida laboratoriyada tozalikka, tinchlikka va tartibga
rioya qilish kerak. Eksperiment paytida begona kishilarning
laboratoriyaga kirishi man etiladi.

2. Har bir ishni bajarishga, fagatgina ushbu ishni olib
borishdagi maxsus jurnalda qayd etilgan texnika xavfsizligi
goidalari bilan tanish bo‘lgan xodimlar va talabalargina kirishishi
mumKkin.

3. Ish joyini toza holda tutish kerak. U yerni idishlar, gog'oz va
keraksiz materiallar bilan to‘ldirib tashlamaslik zarur.

4. Probirkalarda yoki kolbalarda suyugliklarni va qattiq
jismlarni gizdirayotganda uning og'zini o‘ziga yoki yonidagilarga
garatish mumkin emas.

5. Biror xil moddani tamini tatib ko‘rish qat'iyan man etiladi.

6.Kimyoviy moddalarni o‘lchashda ularni to‘g'ridan to'g'ri
tarozi pallasiga solish man etiladi.

7. Mineral kislotalar, ishqorlar va zaharli moddalar ishlatilgan
barcha idishlarni zudlik bilan obdon yuvib tashlanadi.

8. Kimyoviy shisha idishlar va jihozlar bilan ishlashda
ehtiyotkorlik choralariga rioya qilish kerak. Shisha idishni

ehtiyotkorlik bilan barmoglarni sigmasdan ushlash kerak. Shisha
tayoqcha va yershik cho‘tka bilan shisha idishlarni yuvayotganda
juda ham ehtiyot bo‘lib yuvish kerak, chunki ular bilan shisha idish
tubini yoki devorlarini teshib qo‘yishi va oqibatda qo‘llarni kesib
olish mumkin.

9. Laboratoriya xodimlari va talabalar kimyoviy reaktivlar
bilan ishlaganda kiyimlarini yarogsiz holga kelib kolmasligi va
laminar-boksda ishlaganda sterillikni saglash magsadida,
tadgiqotlarni oq xalatlarda olib borishadi.

10. Sterillanayotgan moddalar qoldiglarini (aynigsa sulema va
diatsid), ishlatilgan oziga muhitlarini rakovinaga to'kib yuborish
qat’iyan man etiladi.

11. Ultrabinafsha lampalar yoqig‘ligida laminar-boksda ishlash
qat’iy man etiladi.

12. Trans illyuminator bilan ishlayotganda himoyalovchi
ekrandan yoki maskadan foydalanish zarur.

13. Spirt lampasini toza holda tutish, ochiq alanganli joydan
uzoqda spirt bilan to‘ldirish, rezervuarni qattiq qizib ketishiga yo'l
qo‘ymaslik, spirt lampasini yoqilgan holda nazoratsiz qoldirmaslik
kerak.

14. Eritmalarni va oziga mubhitlarini gizdirishda asbest to‘rlar
ustida shisha idishlardan foydalaniladi; ochiq alangada qizdirish
fagatgina maxsus idishlar, masalan Keldal kolbasi ishlatilgandagina
mumkin.

15. Laboratoriyada spirt va boshqa uchuvchi moddalar zaxirasi
uncha katta bo‘lmasligi, ya'ni kunlik ishlatish uchun zarur
miqdordagina bo‘lishi kerak. Ularni alanga manbasidan uzoqda
alohida izolyatsiyalangan, eshiklari mahkam yopiluvchi, kigiz yoki
asbest bilan goplangan va ustidan qoplovchi tunuka bilan
goplangan shkaflarda saqlash talab etiladi.

16. Efirning asosiy zahira qismini xonada va faqatgina ish
uchun zarur bo‘lgan miqdorini laboratoriyalarda -alanga
manbalaridan uzoqda bo‘lgan joydagina saglanadi.

17. Teriga kislota tushganda (xrompika) uni tezda bilan suv
bilan yuviladi va zararlangan teri qismlarini sovunli eritma bilan
ishlov beriladi. Tezda 30 sekund yoki 1 minut mobaynida rakovina
oldiga boriladi va kiyimlarni suv bilan yuviladi.

18. Agarda qo'lga yoki terining boshqa ochiq gismlariga ishqor
tushsa tezda teridan uni suv bilan yuvib tashlanadi, qoldiglarini esa
kamroq migdordagi neytrallovchi bufer bilan neytrallanadi.

19. Laboratoriya zararlanganlarga birinchi  yordam
ko‘rsatilishi uchun zarur bo‘lgan meditsina aptechkasi bilan
ta’'minlangan bo‘lishi kerak.

20. Avtoklav va distillyator bilan ishlaganda albatta
instruksiyaga rioya qilish kerak.

21. Yong'in yuz bergan holatda, zudlik bilan gaz plitasini
o‘chiriladi, elektr asboblarni uziladi, qum bilan ko‘miladi yoki
yong'in o‘chog'ini odeyal bilan yopiladi. Katta alangani o't o‘chirish
yordamida o‘chiriladi.

22. Agarda biror xodimning kiyimi yonib ketsa,
jabrlanuvchining ustidan tezlik bilan suv quyiladi yoki yerga
yotgizilib ustiga odeyal yopiladi. Alanga o‘chmaguniga qadar
odeyal ustidan olinmaydi.

23. Kuchli yong‘in chigganda zudlik bilan navbatchi o‘ch
o‘chiruvchi tashkilotga xabar kilinadi.

24. Ishni tugatgach- laboratoriyada elektr asboblar
o‘chirilganligini, suv yopilganligini tekshirib chiqish kerak, oz ish
joyini esa tartibga keltirib qo‘yiladi.

Nazorat savollari
1. Laboratoriyada ishlaganda amal giladigan jihozlar qanday
nomlanadi?
2.Laboratoriyada ishlash uchun ganday havfsizlik qoidalariga
amal gilinadi?
3. Laboratoriya jarayonida jihozlarni qanday ishlatish
mumkin?

